
UUM LUASKAN JARINGAN DI UNITED KINGDOM 

 
UUM ONLINE: Timbalan Naib Canselor (Akademik dan Antarabangsa), Prof. Dr. Shahimi Mohtar 
telah mengadakan perbincangan bersama Pengarah Education Malaysia London, Prof. Madya Dr. 
Shafie Mohamed Zabri di Bilik Mesyuarat Naib Canselor, baru-baru ini. 
 
Dalam pertemuan itu, Prof. Dr. Shahimi yang mewakili Naib Canselor memohon Education Malaysia 
London untuk membantu universiti meluaskan jaringan dengan universiti-universiti di United 
Kingdom. 

Education Malaysia London juga mencadangkan agar UUM mengadakan program mobiliti agar 
usaha untuk mengukuhkan jaringan di negara itu dapat direalisasikan. 
 
Dr. Shafie juga menyarankan agar UUM mengetengahkan mobiliti yang berfokuskan ASEAN dan 
niche yang sesuai bagi menarik minat warga United Kingdom untuk melanjutkan pengajian di 
Malaysia, khususnya UUM. 
 
Pihak Education Malaysia London juga akan membantu UUM untuk membida ACU Summer School 
yang melibatkan pelajar-pelajar dari negara Komanwel dan ini secara tidak langsung akan 
membuka mata dunia ke atas UUM. 
 
Turut serta dalam perbincangan itu ialah Atase Pendidikan (Hal Ehwal Pelajar), Education Malaysia 
London, Mohd Firdaus Zakaria; Pengarah CIAC, Prof. Madya Dr. Badariah Hj. Din; Pengarah 
Jabatan Hal Ehwal Akademik, Azian Nafiah bersama pegawai-pegawai kanan universiti. 

